
Giriş / Introduction 

 

Bu məqalədə sosial şəbəkə ilə işgüzar kom-

munikasiya arasında mövcud olan məsələlərə 

aydınlıq gətirilməsinə səy göstərilmiş, çağdaş 

dövrümüzdə onların önəmli rol oynadığı qabar-

dılmışdır. Bu məqsədlə bir çox sosial şəbə-

kələrin adları çəkilmiş və onların oriyentasiyası 

verilmişdir. 

“Sosial şəbəkə” anlayışı hələ 1954-cü ildə, 

internet olmayan dönəmdə yaranmış, amma 

onun yaranmasına dair düşüncələr ötən əsrin 

30-cu illərində ortaya çıxmışdı. Bu anlayışı o 

zaman Ceyms Barns irəli sürmüşdü [6]. 

Sosial şəbəkə, sadə yolla anlatsaq, tanış 

adamların elə qrupudur ki, tanışlığı yaradan 

onun mərkəzi, tanışları isə onun qol-budaqları 

olur. Bu, internet yaranana qədər olmuş yanaş-

ma idi. Bu elmi anlayış tədricən – öncə inkişaf 

etmiş kapitalist ölkələrində, sonra isə Şərqi Av-

ropa ölkələrində populyarlıq qazandı. Cəmiyyə-

tin inkişafı indiki informasiya əsrini ortaya qoy-

du, çox sayda ünsiyyət növləri yarandı ki, onlar 

da sosial şəbəkələrin durmadan artmasına təkan 

verdi. İndi “sosial şəbəkə” elmi anlayışını dün-

yada tanımayan, informasiya qaynağı kimi ona 

sayqı və sevgi göstərməyən yoxdur. 

 

Əsas hissə / Main Part 

 

“Kompüter texnikasından yararlanan ilk so-

sial şəbəkə 1971-ci ildə hərbçilərin işlətdiyi 

ARPA Net elektron poçt texnologiyasıdır” [7]. 

1988-ci ildə finlandiyalı tələbə Yarko Oyka-

rinen “İRC” (“İnternet Relay Chat”), yəni “Ötü-

rülən internet-çat” texnologiyasını ixtira edir ki, 

bu da real zamanda ünsiyyət idi. 

İnternet sahəsində ən önəmli hadisə Tim 

Berns-Li adlı ingilis aliminin 1991-ci ildə inter-

neti ixtira etməsidir. 

1995-ci ildə Rendi Konrad “Classma-

tes.com” adlı ilk sosial şəbəkəni yaradır. Bu 

konsepsiya çox populyar oldu, elə o vaxtdan İn-

ternetdə sosial şəbəkələrin gur inkişafı başladı. 

Bu gün bu şəbəkə dünyada ən populyar şəbəkə-

lərdəndir və 50 milyondan artıq istifadəçisi 

vardır. 

2004-cü ildə “Facebook” adlı sosial şəbəkə 

yarandı və bir neçə ildə dünyanın ən populyar 

şəbəkəsi oldu. Öncəki şəbəkədə olan ünsiyyət 

mexanizmi “Facebook”da var, amma fərqli bir 

formatda, bu da internetdə inqilaba gətirib çı-

xartdı. 2011-ci ilin ortalarında Facebook-un is-

tifadəçiləri 700 milyonu ötdü.  

2005-ci ilin sentyabrında Tim O’Reyli ideo-

loji çevriliş edir, “Tim O’Reilly -what is web 

2.0” məqaləsində çağdaş interneti təsvir edir. 

Bu yeni konsepsiyanın mərkəzi hissələrindən 

biri məhz sosial şəbəkələrin konsepsiyasıdır.  

Çağdaş internetdə çoxlu sosial şəbəkə var. 

Onların arasında 2008-ci ildən üzü bəri yara-

nanlardan 14-nün adlarını çəkirik: 

Sosial şəbəkələrin təsnifatı: 

1. Classmates.com, şəxsi ünsiyyət 

2. Linkedin, işgüzar ünsiyyət 

3. My Space, əyləncələr 

4. YouTube, video 

5. Last.fm, audio 

6. Flickr, foto 

7. Foursquare, geolokasiya 

8. Groupon, güzəştli satış 

9. Tumbir, bloqqinq (qısa yazılar) 

10. Reddit, son xəbərlər 

11. Answers.com, sorğu-sual 

12. Delicious, girovqoyma 

13. Second Life, virtual aləmlər 

14. Slashdot, tematik aləm 

Qeyd edək ki, 2008-ci ildə Groupen adlı la-

yihə işə düşüb, ona kollektiv payların servisi də 

deyilir. Bu servis bir tərəfdən məhz sosial şəbə-

kələrin prinsipinə əsaslanır (tanışlarını çağır və 

sənə düşən payı al), digər tərəfdən isə sosial 

əlaqələrdən səthi olaraq istifadə edir (yalnız sa-

tınalma üçün). Bu servis ünsiyyəti və biznesi 

birləşdirir, bunu internetdə sosial şəbəkələrin 

inkişafının yeni mərhələsi də adlandırmaq olar. 

İndi sosial şəbəkələrin mütləq əksəriyyəti 

hamı üçün tam açıqdır. Bu yanaşmaya görə isti-

fadəçilər onları tənqid edirlər. Elə layihələr var 

ki, öz biznes modeli baxımından aşkarlıq üçün 

nəzərdə tutulmamışdır, buna görə onlar yaranan 

gündən bağlıdır. Qarışıq sosial şəbəkələr pis in-

kişaf edir, onların məqsədi budur ki, maksimum 

populyar olsunlar, amma istifadəçilərin onlara 

marağı get-gedə azalır. 

Sosial şəbəkələrdə insan 

Sosial şəbəkələrin insanların həyatında təsiri 

böyükdür. O qədər böyükdür ki, bir çox insan-

lar onların bu təsirinin fərqinə varmırlar, axı so-

sial şəbəkələr İnternetdə ən populyar məşğuliy-

yətdir. Başqa sözlə, “Bu gün dünyada ən çox 

müraciət olunan 100 saytdan 20-si klassik sosi-

al şəbəkələr, 60-ı isə bu və ya digər dərəcədə 

ixtisaslaşmış şəbəkələrdir. Bütün dünyada kom-

paniyaların 80 faizi iş əsnasında sosialı şəbəkə-

lərdən istifadə edirlər. İnsanların 78 faizi sosial 

şəbəkələrdəki informasiyalara etimad edirlər” 

[7].  

Bu gün sosial şəbəkələrdə bütün dünya üzrə 

yüz milyonlarla insan haqda cürbəcür informa-

siyalar var. Son zamanlar şəbəkələr daha çox 

insanın üzünə açılır, bir çox insanların şəxsi in-

formasiyaları hamı üçün açıqdır. Bir insan nə 

qədər çox sosial şəbəkələrlə ünsiyyət qursa, in-

ternet bir o qədər onun özü haqda  məlumat 

toplayır. Nəticədə xüsusi xidmət orqanları in-

formasiyanın 70%-ni İnternetin açıq mənbələ-

rindən alırlar.  

Bu gün sosial şəbəkələr ünsiyyət yaratmaq 

üçün praktik olaraq hər işi görürlər. Belə ki, fo-

to və video yerləşdirilir, əlaqələr qurulur, maraq 

və məqsədlərin izinə düşmək olur, təhsil almaq 

üçün tövsiyələr verilir, iş tapmaq üçün tövsiyə-

lər təqdim olunur, münasib qiymətə satış yerlə-

rini tapmaq olur və yüzlərlə başqa işlər. Rusla-

rın yaratdığı “Мой круг” adlı işgüzar şəbəkə 

var. Burada işgüzar fotolar var, peşəkar vərdiş-

lər təbliğ olunur, maraq dairələri sərgilənir, kar-

yer üçün informasiya verilir (başqa saytlara isti-

nad olunmaqla). Rusların “Prefeo” adlı işgüzar 

şəbəkəsi də var. Burada qeydiyyatsız az infor-

masiya almaq olur, yəni təqdim olunan xidmət 

növü üçün səthi informasiya verilir. 

Bu gün həyat çoxyönlü və qaynardır. Bir in-

san gün boyu bir neçə maraq obyektini seçə bi-

lər. Bu o deməkdir ki, bir insan gün boyu bir 

neçə sosial şəbəkə qeydiyyatından keçə bilər. 

Tutalım, biri gündüz işgüzar ünsiyyət qurur, ax-

şam dostlarla ünsiyyət qurur, bazar günləri hob-

bisi olan bir işlə məşğul olur. 

Təbiətin bir varlığı olan insan daim dəyişir, 

qocalır, maraqları və prioritetləri ayrı forma 

alır. Bu o deməkdir ki, dünənki məktəblilər, 

kimlər ki rusların “Kontakt” sosial şəbəkəsində 

ünsiyyət qururdular, sabah ayrı maraqlar üçün, 

bir-birinə informasiya ötürmək üçün “Linke-

din” sosial şəbəkəsində görüşə bilərlər. Demək, 

maraqlar və prioritetlər insanı dəyişir, bir sosial 

şəbəkədən digərinə aparır. 

Bu gün sosial şəbəkələrin böyük auditoriyası 

var, bu da bir çox ayrı-ayrı sahələrdən ora mü-

təxəssisləri çəkib gətirir. Elə şəbəkələr var ki, 

ancaq ünsiyyət imkanı verir, elələri də var ki, 

başqa imkanları ortaya qoyur. Amma bu, tam 

həqiqətdir ki, istənilən populyar sosial şəbəkə 

milyonlarla insanın işlək fəzasıdır, hər gün üz 

tutduğu sosial məkandır. 

Sosial şəbəkələrdə ilk öncə işi-gücü ünsiy-

yətlə bağlı olan insanlar işləməyə başladılar. 

Bunlar satış üzrə menecerlər, şəbəkə marketo-

loqları, tədqiqatçılar və sairlər idi. Sonra sahib-

karlar, biznes uzmanları gəldilər. Bu günə bax-

saq, istənilən uzmanın şəbəkələrə üz tutmasını 

görə bilərik. 

Ünsiyyət üçün sosial şəbəkələrə müraciət 

edənlərin sayı, onların əldə etdikləri uğurlar 

gündən-günə artır. Bir çox insanlar orada iş ta-

pır, işini dəyişir, kompaniyalar özlərinə əmək-

daşlar tapır. Yaxın gələcəkdə gözlənilir ki, vir-

tual iş yerləri təqdim olunsun.  

İnternet, onun şəbəkələri insanı (ondan isti-

fadə edəni) özünə bağlayır, bu da bilindiyi ki-

mi, psixoloji bir xəstəlikdir. İnsanı şəbəkələrə 

aparan onların maraqlarıdır. Bu maraqlar var 

olunca, internetdən asılılıq da var olacaq. Birisi 

bir şəbəkədə bir gözəl sitat yazınca, ona on nə-

fər cavab yazır, birisi bir foto yükləyirsə, ona 

on nəfər münasibət yazır (ya neqativ, ya da po-

zitiv). 

“İnformasiya” mənasında latınca “communi-

catio” sözündən yaranan “kommunikasiya” an-

layışı informasiya mübadiləsi deməkdir. Sosial 

psixologiya baxımından “kommunikasiya” gön-

dərəndən alana informasiya ötürməkdir. Göndə-

rənin məqsədi odur ki, alana hansısa bir forma-

da təsir göstərsin, onun diqqətini yönləndirdiyi 

informasiyaya çəksin. Alanın məqsədi odur ki, 

informasiyanın ona faydalı olub-olmamasının 

fərqinə varsın. Axı informasiya pozitiv olduğu 

kimi, neqativ də ola bilər. “Kommunikasiya” 

anlayışı işgüzar və akademik olmaqla, iki qola 

ayrılır. Hər qolun öz məqsəd və hədəfləri var. 

“İşgüzar kommunikasiya hər hansı bir işin 

optimallaşmasına (yaxşını pisdən ayırmasına) 

yönələn qarşılıqlı fəaliyyət prosesidir” [3]. Bu 

kommunikasiyada ünsiyyətə girən tərəfdaş hə-

mişə qarşı tərəf üçün önəmli şəxsdir. Bu zaman 

səmərəli əməkdaşlıq, məqsədləri yaxınlaşdır-

maq cəhdi, tərəfdaşlıq əlaqələrini yaxşılaşdır-

maq ön planda durur. 

İşgüzar kommunikasiya özünü üç əsas kom-

munikativ formada göstərir  morfoloji, dialoji, 

poliloji. Morfoloji kommunikasiyada subyekt 

(ünsiyyətə girən) aktivdur, dialoji kommunika-

siyada hər iki tərəf aktivdir, poliloji kommuni-

kasiyada isə ünsiyyətə girib sayı çox olan tərəf-

lərin hər biri aktivdir.  

Aydındır ki, işgüzar kommunikasiya çətin və 

çoxyönlü proses olub, özünü verbal və qeyri-

verbal parametrlərdə göstərən obyektiv və sub-

yektiv tərəfləri var. İşgüzar kommunikasiya adi 

kommunikasiyadan fərqlənir, birinci, konkret 

məsələnin çözümünə yönəldiyi üçün özünün 

dəqiq reqlamentasiyası (işi düzənə salması) ilə. 

Bu reqlamentasiya işgüzar etika, işgüzar ritori-

ka, korporativ mədəniyyət ilə həyata keçirilir. 

Belə bir fikir var ki, şəxslərarası ünsiyyətdə 

qeyri-verbal (söz ilə ifadə edilməyən) kommu-

nikasiya informasiyanın 65%-ni ötürür. Müna-

sibət bildirərkən bədən hərəkəti informasiyanın 

55%-ni, səs 38%-ni, sözlər isə cəmi 7%-ni ötü-

rür. Bu, ona görə belədir ki, “kinema” adlanan 

əllərin jestləri (hərəkətləri) bilərəkdən olmur, 

buna görə də daha güclü təsir bağışlayır, emosi-

yaların ən incə çalarlarını ötürür. 

Qeyri-verbal kommunikasiya kinesika (əl 

hərəkətləri haqda təlim), proksemika (kommu-

nikasiyanın fəzası haqqında təlim), okulistika 

(gözlərin hərəkəti haqqında təlim) olmaqla üç 

qola bölünə bilər. 

Verbal və qeyri-verbal faktorlar fərdi və kor-

porativ imicin yaranmasında dominativ (aparı-

cı) rol oynayırlar. Bir neçə verbal (sözlü) və 

qeyri-verbal (sözsüz) parametrlərin məcmusu 

işgüzar adamın imicini formalaşdırır. Belə bir 

adam kommunikasiyada fenomen (arzuolunan) 

sayılır. İmicin genezisini (özəyini) çoxyönlü 

təhsil formalaşdırır. Başqa sözlə, adamın təhsili 

çoxyönlü olunca, imici (ona göstərilən sayqı) 

də artır. İşgüzar kommunikasiyada həm fərdi, 

həm də korporativ imic önəm daşıyır. Sonuncu-

su subyektin (ünsiyyətə girənin) işgüzar davra-

nışında ifadə olunan korporativ mədəniyyətdən 

qaynaqlanır.  

İşgüzar ünsiyyət zamanı tərəflər arasında 

spesifik kommunikativ maneələr üzrə çıxa bi-

lər. Bunlar kommunikasiya prosesinin ağrılı an-

ları olub, onun effektini azaldır. Burada bir çox 

səbəblər var. Tərəflərin bir-birini yetərincə an-

lamaması, fərqli yanaşma, sosial-siyasi-dini-

mədəni-etnik-təhsil fərqləri bu səbəblər arasın-

da yer alır.  

İşgüzar kommunikasiyanın məqsədi odur ki, 

qarşıya qoyulan məsələləri həll etsin, konkret 

nəticələr əldə etsin, görülən işi optimləşdirsin 

(bu işdə yaxşını pisdən ayırsın). Kommunikasi-

yaya girən hər kəsin öz statusu var. Əgər insan-

lararası ünsiyyət vəzifə nərdivanının pillələri 

kimi olursa (biri müdir, digəri aşağı vəzifədə 

olursa), bu münasibət vertikal formada olur. 

Əgər münasibətlər eyni hüquqlu fərdlər arasın-

da olursa, belə münasibət horizontal (üfüqi) for-

mada olur. 

İşgüzar kommunikasiya məhz iş və təhsil ye-

rində olur. İş yerində olanda müdir və tabe 

olanlar, təhsil ocaqlarında olanda müəllim və 

tələbələr ünsiyyətə girirlər. Bu zaman birincilə-

rin sözü ikincilər üzərində keçərli olur. Başqa 

sözlə, birincilərin dediyini ikincilər icra edirlər. 

İşgüzar kommunikasiya o zaman faydalı 

olur ki, tərəflər kommunikasiyanın qaydalarını, 

formalarını və metodlarını yaxşı bilirlər. Bu 

halda tərəflər sanki bir dildə danışırlar.  

İşgüzar kommunikasiyanın uğurlu olması və 

nəticə verməsi üçün aşağıdakı şərtlər icra olun-

malıdır: 

1. Ünsiyyətin konkret məqsədi olmalıdır və 

tərəflərin hər biri onun reallaşmasına yönəlmə-

lidir; 

2. Tərəflərin bir-birinə simpatiyasından (rəğ-

bətindən) və apatiyasından (xoşa gəlməməsin-

dən) asılı olmayaraq onlar bir-biri ilə təmasa 

girməlidir; 

3.3 İşgüzar etiketə, götürülən öhdəçiliyə, 

formal məhdudiyyətlərə mütləq əməl olunmalı-

dır; 

İşgüzar kommunikasiyanın formaları 

Bu kommunikasiyanın iki əsas forması var  

təmaslı (birbaşa), təmassız (birbaşa olmayan). 

Təmaslı kommunikasiyada tərəflər göz-gözə tə-

masda olur, qarşı tərəfin qeyri-verbal (sözlü ol-

mayan) davranışını dəyərləndirə bilir. Buna gö-

rə bu kontaktın nəticələri yüksəkdir. Təmassız 

ünsiyyətdə  telefonla danışanda, məktublaşan-

da nəticə dərəcəsi aşağı olur. 

Konkret danışsaq, işgüzar kommunikasiya-

nın bu formalarına rast gəlinir: 

1. Müşavirə  

2. Prezentasiya (Təqdimat)  

3. İşgüzar söhbət 

4. Danışıqlar 

5. Telefon danışıqları 

6. Rəsmi-işgüzar sənədlərin (ərizələrin, an-

laşmanın, etibarnamənin, xidməti qeydin) 

mübadiləsi 

7. Konsultasiya (Məsləhətləşmə) 

8. Müsahibə 

9. Konfranslar 

İşgüzar kommunikasiyanın mərhələləri 

Bu kommunikasiyanın bir neçə mərhələsi 

var. Onların üçünü yada salırıq: 

1.Hazırlıq. Bu ad altında informasiyanın yı-

ğımı və təhlili, qarşıda duran vəzifə və məqsəd-

lərin qoyuluşu nəzərdə tutulur. İşgüzar görüş və 

danışıqlar ona görə keçirilir ki, həmsöhbətin 

şəxsi həyatında nələr baş verdiyi bilinsin. 

2. Planlaşdırma. Necə gəldi görüşmək olar, 

amma peşəkarlar görüşəndə onların aydın planı 

olur. Peşəkar bilir ki, nə deyəcək, necə deyəcək 

və nə zaman deyəcək. O, konkret bilir ki, tərəf-

daşından nəyi almaq istəyir. O, boş yerə vaxt 

sərf etməz. 

3. Diskussiya ideyaların, təkliflərin müzakirə 

edilməsi, maraqların kəsişdiyi nöqtələrin tapıl-

ması, birgə qərarın qəbul edilməsidir. 

İşgüzar kommunikasiyanın üslubları 

Ünsiyyət zamanı aşağıdakı üslublara daha 

çox rast gəlinir, başqa üslublar da var, onları sa-

dalamırıq: 

1. Rəsmi-işgüzar. Bu üslubun inzibati-kargü-

zarlıq, qanunverici və diplomatik növləri də 

var. 

2. Elmi. Məruzələrin hazırlanmasında, semi-

nar və mühazirələrdə çıxış zamanı təsadüf olu-

nur.  

3. Publisistik. Buna açıq şəraitdə keçirilən 

istənilən nitq, həm də mediada olunan çıxışlar 

daxildir.  

4. Danışıq-məişət. Bura formal və qeyri-for-

mal danışıqlar aiddir. Bu üslub hər görüşə aid 

edilə bilməz.  

İşgüzar kommunikasiyanın özəllikləri 

İşgüzar görüşlər qabaqcadan təyin olunur. 

Bu ona görə belədir ki, insanlar vaxtlarını boş 

yerə keçirməsinlər, düzgün qərarlar qəbul etsin-

lər. Beynəlxalq səviyyədə görüşlərin öz özəllik-

ləri var. Məsələn, amerikalılar vərdiş ediblər ki, 

görüşə vaxtında gəlsinlər, qısa salamlaşdıqdan 

sonra işə keçsinlər. Ərəblər də punktual olurlar, 

amma ordan-burdan danışandan sonra işgüzar 

danışığa keçirlər. İtalyanlar görüşə gecikmək-

dən təşvişə düşmürlər, onlar da əməli danışığa 

dərhal keçmirlər. Yaponlar söhbət zamanı qarşı 

tərəfin gözünə baxmırlar. 

İşgüzar kommunikasiyanın  

emosional göstəriciləri 

Uzmanların rəyincə, işgüzar kommunikasi-

yanın altı emosional göstəricisi var. Onları sa-

dalayırıq  qəzəb, sevinc, qorxu, nifrət, təəc-

cüb, iztirab [4]. 

Qeyd edək ki, pozitiv emosiyalar (sevinc, 

sevgi) asan sezilir, neqativ emosiyalar (qorxu, 

nifrət) çətin sezilir.  

İstənilən ünsiyyət, o sıradan işgüzar kommu-

nikasiya insanı insana tanıdır, özünün və qarşı 

tərəfin kimliyini üzə çıxarır. Deməli, ünsiyyət 

insanın iç aləminin açarıdır. Rus filosof alimi, 

kulturoloqu, ədəbiyyatşünası, Avropa mədəniy-

yəti və incəsənətinin nəzəriyyəçisi Mixail Bax-

tin (1895-1975) doğru olaraq yazır ki, “İnsan 

insanı yalnız ünsiyyət, qarşılıqlı əlaqə vasitəsilə 

kəşf edir və bu üsulla özünü də tanıyır” [1, 

s.92]. 

İnsan ünsiyyətə girərkən həm öyrədir, həm 

öyrənir. Öyrənmək və öyrətmək insanın yaşı ilə 

bağlı deyil. Yer olur ki, bir qocanın sözü və 

davranışı nifrətə yol açır. Yer var ki, gənc biri-

sinin sözü və davranışı örnək olur. Uninston 

Çörçil (1874-1955) haqlı olaraq vurğulayır ki, 

“İş yaşda deyil, ünsiyyət mədəniyyətində və in-

tellektual inkişafın səviyyəsindədir” [5]. 

İşgüzar kommunikasiyada dəqiq olmanın, 

verdiyi sözü yerinə yetrmənin önəmi böyükdür. 

Belə ki, götürülən öhdəliklər doğru-düzgün icra 

olunmasa, inam və etimad aradan gedər, işin 

uğurla irəliləməsi ləngiyər və söz verib yerinə 

yetirməyən yalançı hesab olunar. Yalan olan 

yerdə hər hansı uğurdan danışmaq olmaz. 

Kommunikasiyada insanın elmi, bacarığı, fə-

rasəti, insaniliyi aşkar olur. Hər bir fərd yol ver-

diyi üç yanlış işdən çəkinməlidir. Çin filosofu 

Konfutsi (551-479) onları belə sadalayır: “İn-

sanların ünsiyyətində üç yanlış var. Birincisi, 

vaxt çatmadan öncə danışmaq arzusu, ikincisi, 

vaxt çatanda danışmaq utancaqlığı, üçüncüsü, 

dinləyəni müşahidə etmədən danışmaq” [3]. 



Azərbaycan Milli Elmlər Akademiyası 

Filologiya və Sənətşünaslıq, 2022, № 2 264 

İşgüzar kommunikasiya və kommunikasiya 

terminlər olaraq, ilk baxışda sinonim görünür-

lər, amma məna baxımdan aralarında fərq var, 

hərəsinin öz özəlliyi var. Professor Nadir Məm-

mədli yazır ki, “İşgüzar kommunikasiya kütləvi, 

lakin sosium arasında çox mürəkkəb peşəkar 

ünsiyyətdir, istər iqtisadi, hüquqi, diplomatik, 

kommunikasiya, istərsə də administrativ sahə-

lərdə onsuz keçinmək mümkün deyil; insanın 

mədəni fəaliyyətinin bütün sahəsini əhatə edir, 

məqsədli forma olduğu üçün qarşılıqlı münasi-

bətlərə xüsusi önəm verilir” [2, s.23]. 

İşgüzar kommunikasiyaya ən azı iki nəfər, 

ən çoxu bir insan birliyi qatılır. Bu qatılmada 

hər fərd öz bacarığını göstərir, sonra da hərə əl-

də etdiyi nəticəni yayır, ya internet, ya məqalə, 

ya kitab, ya da şəxsi görüşmədə paylaşır. Gö-

ründüyü kimi, işgüzar kommunikasiya bitəndən 

sonra da davam edir. Düzünə baxsaq, onun bi-

tən çağı olmur, internetdə, məqalədə, kitabda, 

şəxsi görüşmələrdə yaşayır. 

Kommunikasiya subyektin obyekt ilə (insa-

nın insan ilə, insanın qeyri-insan ilə) informasi-

ya bağlantısıdır. İşgüzar kommunikasiya isə in-

sanın insanla işgüzar bağlantısıdır. Demək, 

kommunikasiyada informasiya ötürülür, işgüzar 

kommunikasiyada iş qurulur. Kommunikasiya-

da informasiyanı ötürən aktivdir, onu alan isə 

passivdir. Yerlər dəyişə bilər (informasiyanı 

ötürən informasiyanı alan ola bilər), amma ma-

hiyyət dəyişməz. 

Kommunikasiya biryönlü prosesdir (kom-

munikasiyada ancaq informasiya ötürülür), plan 

üzrə qurulmur. Bu zaman informasiyanı verən 

qarşı tərəfdən onun qavranmasını tələb etmir, 

yəni ötürən ötürdüyünün anlaşılmasının fərqinə 

varmır. İşgüzar kommunikasiyada isə qoyulan 

məsələnin anlaşılması ön planda durur. Məsələ 

ya onun hansısa bir yeri qarşı tərəf üçün anlaşıl-

masa, işgüzar danışıq alınmaz. Demək, işgüzar 

kommunikasiyada anlamaq, qavramaq işin özə-

yidir. Anlamaq kommunikasiya üçün fakültətiv 

(məcburi olmayan), işgüzar kommunikasiya 

üçün mütləq sayılır. Başqa sözlə, kommunikasi-

ya monoloqlu, işgüzar kommunikasiya isə dia-

loqlu prosesdir. 

İşgüzar kommunikasiyada səs və intonasiya 

önəm daşıyır. Səs inandırıcı, istiqamətverici, 

təşkiledici, rahatlayıcı olarsa, habelə intonasiya 

aydın, səlis, axıcı olarsa, diaqloq müsbət sonlu-

ğa doğru istiqamət alacaq. 

  

Nəticə / Conclusion 

 

Son söz olaraq qeyd edək ki, “sosial şəbə-

kə”, “kommunikasiya”, “işgüzar kommunikasi-

ya” uzaq olmayan keçmişin ərsəyə gətirdiyi so-

sial terminlərdir. Onlar gündən-günə insanların 

həyatına sirayət edir. İndi onlarsız keçinmək ol-

mur. Bu mövzu elə çoxyönlüdür ki, bir elmi 

məqalə yox, bir doktorluq dissertasiyası da onu 

tam əhatə edə bilməz. 

Резюме. Понятие «деловое общение» существовало задолго до появления интернета и его 

